
«Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման վկայագրի ձևերը, ինչպես նաև «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման կարգը սահմանելու մասին», «Հայաստանի Հանրապետության կառավարության 2006 թվականի հուլիսի 27-ի N 1400-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2006 թվականի նոյեմբերի 30-ի N 1854-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումների նախագծերի վերաբերյալ շահագրգիռ պետական կառավարման մարմինների և հասարակական կազմակերպությունների առաջարկությունների քննարկման արդյունքների մասին

	1. «Ճանապարհային երթևեկության անվտանգության ապահովման մասին» ՀՀ օրենքի 13-րդ հոդվածում կատարված փոփոխությունների արդյունքում Հանրապետությունում ներդրվեց տրանսպորտային միջոցների նկատմամբ սեփականության իրավունքի պետական գրանցման ինստիտուտը, որի առկայությունը համապատասխանաբար պետք է փոփոխություններ առաջացնի նաև տրանսպորտային միջոցների պետական հաշվառման գործառույթի իրականացման ընթացակարգում, քանի որ, եթե մինչ այդ, տրանսպորտային միջոցների պետական հաշվառման գործառույթը պարունակում էր նաև սեփականության իրավունքի իրավական ձևակերպման տարրեր, ապա սեփականության իրավունքի պետական գրանցման ինստիտուտի ներդրումից հետո պետական հաշվառումը, մեր կարծիքով, պետք է կատարվի տրանսպորտային միջոցների տեխնիկական բնութագրերի և դրանց փոփոխության վերաբերյալ տվյալների հավաքագրման նպատակով, մինչդեռ ներկայացված նախագծում գործառույթների նման հստակ սահմանազատում չի նախատեսվում: Մասնավորապես, տրանսպորտային միջոցի սեփականատիրոջ փոփոխությունը հանդիսանում է տրանսպորտային միջոցի հաշվառումից հանելու հիմք, սակայն քանի որ տրանսպորտային միջոցի սեփականության փոխանցման հիմքով արդեն իսկ իրականացվում է սեփականության իրավունքի պետական գրանցում, ուստի արդյոք տվյալ դեպքում հաշվառումից հանելու գործողությունը անհրաժեշտ է: Մեր կարծիքով, քանի որ տրանսպորտային միջոցների սեփականության սուբյեկտների վերաբերյալ տվյալների հավաքագրումը իրականացվում է պետական գրանցման միջոցով, ուստի տրանսպորտային միջոցների վերահաշվառման հիմք պետք է հանդիսանա միայն հաշվառման վկայագրում նշված տեխնիկական տվյալների փոփոխությունները: Ելնելով վերոգրյալից գտնում ենք, որ ներկայացված նախագծում պետք է հստակ տարանջատել տրանսպորտային  միջոցների նկատմամբ սեփականության իրավունքի պետական գրանցման և պետական հաշվառման գործառույթները, այն իմաստով, որ չլինի այդ գործառույթների ընթացքում կատարվող նույն գործողությունների «համադրում»: Օրինակ, եթե իրականացվում է տրանսպորտային միջոցի նկատմամբ սեփականության իրավունքի փոխանցման պետական գրանցում, ապա պետական գրանցման տվյալներում կատարված փոփոխությունը պետք է անմիջապես ներառվի նաև հաշվառման տվյալներում, առանց վերահաշվառման համար լրացուցիչ դիմելու անհրաժեշտության:
2. Տրանսպորտային միջոցների պետական հաշվառման կարգում, մեր կարծիքով, անհրաժեշտ է հստակեցնել նաև տրանսպորտային միջոցի սկզբնական հաշվառման /հաշվառման վերցնելու/ դեպքերն ու կարգը, քանի որ դրանք կարգում հստակ սահմանված չեն:
3. Տրանսպորտային միջոցների պետական հաշվառման կարգի 10-րդ կետի 8-րդ և 9-րդ ենթակետերով սահմանված մերժման հիմքերը հստակեցման կարիք ունեն: Մասնավորապես, տրանսպորտային միջոցի թափքի գույնի փոփոխությունը հանդիսանում է տրանսպորտային միջոցի վերահաշվառման հիմք: Տվյալ դեպքում, տրանսպորտային միջոցի արգելադրումը, մեր կարծիքով, չի սահմանափակում դրա սեփականատիրոջ` տրանսպորտային միջոցի թափքի գույնը փոփոխելու իրավունքը, ուստի և տվյալ դեպքում արգելադրումը չպետք է հիմք հանդիսանա վերահաշվառումը մերժելու համար:
ՀՀ քաղաքացիական օրենսգրքի 238 հոդվածի 2-րդ կետի համաձայն` գրավի իրավունքը սահմանափակում է գրավի առարկայի տնօրինումը միայն օրենքով կամ պայմանագրով նախատեսված դեպքերում, այսինքն` տրանսպորտային միջոցի գրավադրումը հանդիսանում է դրա տնօրինման սահմանափակում, միայն, եթե նման սահմանափակում նախատեսված է օրենքով կամ պայմանագրով: Բացի այդ, տրանսպորտային միջոցի սեփականատիրոջ բնակության վայրի փոփոխությունը հանդիսանում է տրանսպորտային միջոցի վերահաշվառման հիմք: Տվյալ դեպքում կարծում ենք, որ տրանսպորտային միջոցի գրավադրված լինելը, որևէ կերպ չի սահմանափակում դրա սեփականատիրոջ` բնակության վայրը փոփոխելու, իսկ հետևաբար և այդ հիմքով տրանսպորտային միջոցի վերահաշվառման ներկայացնելու իրավունքը, ուստի և գրավադրումը տվյալ դեպքում չի կարող հիմք հանդիսանալ դրա հաշվառումը մերժելու համար:
	1. Առաջարկված լուծումներն արդեն իսկ առկա են որոշման նախագծով հաստատվող կարգում, քանի որ տրանսպորտային միջոցի սեփականության իրավունքի գրանցումը և հաշվառումը միաժամանակ իրականացվող գործընթացներ են, եթե սեփականատերը ինքը չի ցանկանում չհաշվառել իր տրանսպորտային միջոցը, քանի որ «Ճանապարհային երթևեկության անվտանգության ապահովման մասին» ՀՀ օրենքի 13-րդ հոդվածով և որոշման նախագծով հաստատվող կարգով նախատեսվում է, որ եթե սեփականատերը չի շահագործելու տրանսպորտային  միջոցը, ապա կարող է գրանցել տրանսպորտային միջոցի սեփականության իրավունքը և  այն հաշվառման չներկայացնել:
2. Տրանսպորտային միջոցի սկզբնական հաշվառման /հաշվառման վերցնելու/ դեպքերն ու կարգը սահմանված են տրանսպորտային միջոցների պետական հաշվառման կարգով և իրականացվելու են տրանսպորտային միջոցի սեփականության իրավունքի պետական գրանցման հետ միաժամանակ:
3. Առաջարկությունը չի ընդունվել, քանի որ տրանսպորտային միջոցի գույնի փոփոխությունը կարող է էական ազդեցություն ունենալ գրավի առարկա գույքի արժեքի վրա, ուստի տվյալ դեպքում գրավառուի գրավոր համաձայնությունը պահանջելը գտնում ենք անհրաժեշտ:
Բացի այդ, տրանսպորտային միջոցի սեփականատիրոջ բնակության վայրի փոփոխության դեպքում կատարվում է վերաըհաշվառման գործողություն, սակայն նախքան դա պետք է փոփոխություն կատարել նաև տրանսպորտային միջոցի սեփականության իրավունքի պետական գրանցման վկայականում, քանի որ սեփականատիրոջ բնակության վայրը նշված է նաև վկայականում: Իսկ բնակության վայրը փոխելու դեպքում առանց գրավառուի համաձայնության վերահաշվառման գործողություն չպետք է իրականացվի, քանի որ փոխվում է ինչպես պետական գրանցման, այնպես էլ պետական հաշվառման համար կարևոր տվյալներից մեկը:

	2.
	ՀՀ Կենտրոնական բանկ
17.07.2010թ.
15.1-06/0705-10
	1. «Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի  և «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման վկայագրի ձևերը, ինչպես նաև «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման կարգը սահմանելու մասին» ՀՀ կառավարության որոշման նախագծի (այսուհետ` Նախագիծ) Հավելված 1-ի 2-րդ կետի 4-րդ ենթակետով սահմանված բացառությունը անհասկանալի է: Եթե խոսքը վերաբերում է մինչև 2010թ հուլիսի 1-ը հաշվառված տրանսպորտային միջոցներին, ապա համաձայն «Ճանապարհային երթևեկության անվտանգության ապահովման մասին» ՀՀ օրենքի (այսուհետ` Օրենք) 15-րդ և 16-րդ կետերի` դրանց սեփականատերերն էլ կարող են դիմել պետական լիազոր մարմին` գրանցման և հաշվառման փաստաթղթեր ստանալու համար: Բացի այդ, գրանցման ենթակա է ոչ միայն սեփականության իրավունքը, այլև գրավի և լիզինգի պայմանագրով վարձակալության իրավունքները, որոնք կարող են ծագել 2010թ հուլիսի 1-ից հետո:
2. Նախագծով հաստատված Հավելված 2-ի 1-ին կետում անհրաժեշտ ենք համարում ճշգրտել տրանսպորտային միջոցի սեփականատերերի շրջանակը, քանի որ համաձայն ՀՀ քաղաքացիական օրենսգրքի` քաղաքացիական իրավունքի սուբյեկտ չեն հիմնարկները, պետական մարմինները և իրավաբանական անձ չհանդիսացող կազմակերպությունները: Այս կապակցությամբ անհրաժեշտ է վերանայել նաև «ՀՀ կառավարության 2006թ հուլիսի 27-ի թիվ 1400-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը:
3. Հավելված 2-ի 4-րդ կետում անհրաժեշտ ենք համարում կարգավորել այն հարցը, թե ինչպես է հաշվառվելու համասեփականատերերին պատկանող տրանսպորտային միջոցը, եթե վերջինների միջև համաձայնություն ձեռք չբերվի:
4. Կարծում ենք Հավելված 2-ի 8-րդ կետից անհրաժեշտ է հանել «լիազորված անձ» բառերը, քանի որ ներկայացուցիչը հենց լիազորված անձն է:
5. Նախագծով հաստատված Հավելված 2-ի 10-րդ կետում անհրաժեշտ ենք համարում վերանայել հաշվառման գործողությունների կատարումը մերժելու հիմքերը (մասնավորապես ԱՊՊԱ կտրոն կամ տեխնիկական զննության կտրոն չունենալը)` հաշվի առնելով այն հանգամանքը, որ համաձայն նույն հավելվածի 2-րդ կետի` հաշվառման գործողությունների մեջ մտնում է նաև հաշվառումից հանելը, մինչդեռ «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքի մշակման գործընթացում հաշվառումից հանելու ինստիտուտի ներմուծումը կապվել է հենց ԱՊՊԱ պայմանագիր չկնքելու հնարավորության ընձեռնման հետ:
6. Նախագծով հաստատված Հավելված 2-ի 10-րդ կետն անհարժեշտ ենք համարում վերանայել նաև այն տեսանկյունից, որ համաձայն Օրենքի 13-րդ հոդվածի 18-րդ մասի` տրանսպորտային միջոցի պետական հաշվառումը պարզապես տրանսպորտային միջոցի տեխնիկական բնութագրերի վերաբերյալ տեղեկությունների հավաքման և ամրագրման գործառույթ է, ուստի տրանսպորտային միջոցն արգելադրված կամ գրավադրված լինելը չպետք է խոչընդոտ լինի դրա նկատմամբ հաշվառման գործողություններ իրականացնելու համար: Այս առաջարկի ընդունումը բխում է նաև 5-րդ կետի առաջարկության հիմնավորման մեջ նշված հանգամանքի (ԱՊՊԱ պայմանագիր  չունենալու նպատակով տրանսպորտային միջոցը հաշվառումից հանելու) շահերից:
7. Անհրաժեշտ ենք համարում Հավելված 2-ի 10-րդ կետում հստակ նշել, թե ում կողմից պետք է հաստատված լինեն փաստաթղթերի պատճենները` հաշվառման գործողությունները չմերժվելու համար:
8. Անհրաժեշտ ենք համարում վերանայել Նախագծով հաստատված Հավելված 2-ի 12-րդ կետի 2-րդ ենթակետը, քանի որ անհասկանալի է, թե հաշվառման որ դեպքերում պարտադիր չի լինի տրանսպորտային միջոցի նկատմամբ սեփականության իրավունքի գրանցման վկայականի ներկայացումը: Եթե խոսքը վերաբերում է այլ պետությունում տվյալ երկրի օրենսդրությամբ սահմանված կարգով սեփականության իրավունքի ծագած լինելու դեպքերին, ապա Օրենքի համաձայն` դրանց նկատմամբ սեփականության իրավունքը ևս ենթակա է պետական գրանցման: Նույն դիտողությունը վերաբերում է նաև տվյալ կետի 8-րդ ենթակետին:
9. Կարծում ենք` վերանայման կարիք ունի նաև Նախագծով հաստատված Հավելված 2-ի 12-րդ կետի 3-րդ ենթակետը, քանի որ համաձայն նույն հավելվածի 10-րդ կետի` նոր թողարկված տրանսպորտային միջոցների համար տեխնիկական զննության կտրոնի առկայությունը պարտադիր չէ: Բացի այդ, անհասկանալի է «հաշվառման կտրոն» արտահայտությունը: Նույն դիտողությունները վերաբերում են նաև այդ հավելվածի 14-րդ (ներկայիս` 15-րդ) և 16-րդ (ներկայիս` 17-րդ) կետերի 3-րդ ենթակետերին:
10. Հարկ ենք համարում ճշտել, թե արդյո՞ք Նախագծով հաստատված Հավելված 2-ի 12-րդ կետի 5-րդ ենթակետից բխում է, որ տրանսպորտային միջոցի սեփականատիրոջ` հետախուզման մեջ գտնվելը տրանսպորտային միջոցի հաշվառումը մերժելու հիմք է: Նույն խնդիրը վերաբերում է նաև այդ հավելվածի 14-րդ և 16-րդ (ներկայիս` 17-րդ) կետերի 5-րդ ենթակետերին:
11. Անհրաժեշտ ենք համարում հստակեցնել, որ Նախագծով հաստատված Հավելված 2-ի 12-րդ, 14-րդ (ներկայիս` 15-րդ) և 16-րդ (ներկայիս` 17-րդ) կետերի 6-րդ ենթակետերով նախատեսված տուրքերը և վճարները վերաբերում են տրանսպորտային միջոցի հաշվառմանը: Բացի այդ, նշված ենթակետերից հետևում է, որ անհրաժեշտ է նույն հավելվածի 10-րդ կետում որպես հաշվառման գործողությունը մերժելու հիմք նախատեսել համապատասխան տուրքը կամ վճարները վճարած չլինելու հանգամանքը:
12. Կարծում ենք, որ Նախագծով հաստատված Հավելված 2-ի 12-րդ կետի 8-րդ ենթակետը և 14-րդ կետի 5-րդ ենթակետը հակասում են ՀՀ կառավարության 25.12.1998թ թիվ 821 որոշմանը, համաձայն որի` արգելվում է քաղաքացու անձնագիրը վերցնելը` բացառությամբ այդ որոշմամբ նախատեսված դեպքերի:
13. Անհրաժեշտ ենք համարում «մեկ կանգառ, մեկ պատուհան» սկզբունքից ելնելով` դրույթներ ամրագրել, որոնց համաձայն` պարզ կլինի, որ տրանսպորտային միջոցների գրանցման և հաշվառման ընթացակարգերը կարող են համընկնել: Դա թույլ կտա Նախագծով նախատեսված միևնույն փաստաթղթերը, վարչարարության պահանջներին համապատասխան, ներկայացնել մեկ անգամ:
14. Անհրաժեշտ ենք համարում վերացնել Նախագծի Հավելված 2-ի 13-րդ, 15-րդ և 18-րդ (ներկայիս` 13-րդ, 16-րդ և 14-րդ) կետերի միջև առկա հակասությունը` կապված այն հանգամանքի հետ, թե տրանսպորտային միջոցի սեփականատիրոջ հաշվառման (գրանցման) վայրի փոփոխությունը դրա վերահաշվառմա՞ն, թե՞ հաշվառումից հանելու հիմք է:
15. Անհրաժեշտ ենք համարում, որ Նախագծով հաստատված Հավելված 2-ի 16-րդ (ներկայիս` 17-րդ) կետի 7-րդ ենթակետում նախատեսվի, որ «տարանցիկ» («ժամանակավոր») համարանիշ չի տրվում այն դեպքերում, երբ տրանսպորտային միջոցի հաշվառումից հանումն իրականացվում է խոտանման հիմքով, կամ երբ սեփականատիրոջ փոփոխությամբ պայմանավորված` տրանսպորտային միջոցը հաշվառումից հանելու հետ միաժամանակ իրականացվում է դրա հաշվառում նույն հաշվառման ստորաբաժանման կողմից:
16. Անհրաժեշտ ենք համարում Նախագծով հաստատված Հավելված 2-ի 5-րդ գլխում հստակեցնել, որ հաշվառումից ժամանակավոր հանումը նույնպես համարվում է հաշվառումից հանում, իսկ հաշվառման վերականգնումը` հաշվառում, քանի որ համաձայն «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքի 6-րդ հոդվածի 4-րդ մասի` ԱՊՊԱ պայմանագրի գործողությունը դադարեցվում է ավտոտրանսպորտային միջոցը պետական հաշվառումից հանվելու դեպքում: Բացի այդ, հաշվի առնելով այն հանգամանքը, որ նույն հավելվածի 15-րդ կետով սպառիչ թվարկվում են հաշվառումից հանելու հիմքերը, հարկ ենք համարում նշել, որ հաշվառումից ժամանակավոր հանումը կարող է իրականացվել տրանսպորտային միջոցի սեփականատիրոջ ցանկությամբ ցանկացած ժամանակ: Միևնույն ժամանակ, պետք է սահմանել, որ հաշվառումից ժամանակավոր հանելու և հաշվառումը վերականգնելու դեպքերում չեն տարածվում ընդհանուր հիմքերով հաշվառումից հանելու և հաշվառելու համար սահմանված ընթացակարգերը և հաշվառման գործողությունների մերժման հիմքերը, այլ իրականացվում է պարզեցված կարգով: Բոլոր դեպքերում, հաշվառումը վերականգնելու համար անհրաժեշտ է, որպեսզի ներկայացվի ԱՊՊԱ կտրոն և տեխնիկական զննության կտրոն:
17. Կարծում ենք` պետք չէ Նախագծով հաստատված Հավելված 2-ի 5-րդ գլխում սահմանել տրանսպորտային միջոցը հաշվառումից ժամանակավոր հանելու և հաշվառումը վերականգնելու համար ներկայացվող փաստաթղթերը, քանի որ այդ հարցը կարգավորվում է Նախագծի 3-րդ հավելվածով: Ընդ որում, վերջինով սահմանված են այլ փաստաթղթեր:
18. Անհրաժեշտ ենք համարում կարգավորել հաշվառումից հանված (այդ թվում` ժամանակավոր) տրանսպորտային միջոցների իրավական կարգավիճակը, մասնավորապես, որ դրանք չեն կարող օգտագործվել ընդհանուր օգտագործման ճանապարհներում, սակայն կարող են օգտագործվել դրանցից դուրս:
19. Նախագծով հաստատված Հավելված 3-ի 1-ին կետի 4-րդ ենթակետի հետ կապված տես 8-րդ կետում նշված դիտողությունը: Բացի այդ, ինչպես նշել ենք 5-րդ կետում, կարծում ենք, որ հաշվառումից հանելու դեպքերի համար ներկայացվող փաստաթղթերի ցանկից պետք է բացառություն սահմանել տեխնիկական զննության կտրոնը:
20. Հավելված 3-ի 2-րդ կետի 1-ին ենթակետում անհրաժեշտ է «կամ» բառը փոխարինել «և» բառով, քանի որ տրանսպորտային միջոցի հաշվառման ժամանակ ԱՊՊԱ կտրոնի ստուգումը «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքի պահանջն է:
21. Հավելված 3-ի 2-րդ կետի 2-րդ ենթակետի հետ կապված` անհրաժեշտ ենք համարում քննարկել այն հարցը, թե արդյոք վերահաշվառումը «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքի իմաստով պետական հաշվառում չէ, որը չի կարող իրականացվել առանց ԱՊՊԱ կտրոն ներկայացնելու:
22. Հավելված 4-ում տրանսպորտային միջոցների գրանցման համար ներկայացվող փաստաթղթերի ցանկում անհրաժեշտ է ավելացնել ԱՊՊԱ կտրոնը (բացառությամբ, եթե միաժամանակ տրանսպորտային միջոցը հանվում է պետական հաշվառումից), ինչը «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքի պահանջ է:
23. Անհրաժեշտ ենք համարում վերանայել Հավելված 4-ի 1-ին կետի 4-րդ ենթակետը` հաշվի առնելով այն հանգամանքը, որ համաձայն Նախագծի` հաշվառումից հանումը տեղի է ունենում տրանսպորտային միջոցի սեփականատիրոջ փոփոխման ժամանակ, ուստի քանի դեռ չի գրանցվել նոր սեփականատիրոջ իրավունքը, հնարավոր չէ ներկայացնել հաշվառումից հանելու մասին տեղեկանք: Բացի այդ, կարծում ենք, որ հին սեփականատիրոջ անունով տրանսպորտային միջոցի գրանցումից հանումը և նոր սեփականատիրոջ անունով գրանցումը պետք է իրականացվի միաժամանակ, ուստի հնարավոր չէ գրանցման ժամանակ ներկայացնել գրանցումից հանելու մասին տեղեկանք: Ավելին, կարծում ենք, որ գրանցումից հանելու մասին տեղեկանք ընդհանրապես չպետք է տրամադրվի, քանի որ այն ոչ մի իրավական արժեք չունի. անձը կամ տրանսպորտային միջոցի սեփականատերն է, ինչը հավաստվում է համապատասխան սեփականության իրավունքի վկայականով, կամ ոչ:
24. Կարծում ենք, որ անհրաժեշտ է հանել Հավելված 4-ի 1-ին կետի 5-րդ ենթակետը, քանի որ անհասկանալի է, թե ինչպես կարող են նոր գրանցվող սեփականատիրոջ տվյալները փոխված լինեն (ինչի՞ հետ համեմատած):
25. 23-րդ կետում նշված հիմնավորմամբ (գրանցումից հանումը և գրանցումը միաժամանակյա գործընթաց է)` անհրաժեշտ ենք համարում հանել Հավելված 4-ի 2-րդ կետը:
26. Անհրաժեշտ ենք համարում Հավելված 4-ում հստակեցնել, որ դրանով սահմանվում է միայն սեփականության (այլ ոչ թե գրավի և լիզինգի պայմանագրով վարձակալության) իրավունքի գրանցման համար պահանջվող փաստաթղթերի ցանկը:
27. Հավելված 5-ով սահմանված տրանսպորտային միջոցի սեփականության իրավունքի պետական գրանցման վկայականի ձևից առավել նպատակահարմար ենք համարում հանել «համասեփականատիրոջ (համասեփականատերերի) տվյալները» տողը և առաջին տողում փակագծերի մեջ նշել «համասեփականատերերի» բառը:
28. Կարծում ենք, որ Հավելված 5-ով սահմանված տրանսպորտային միջոցի սեփականության իրավունքի պետական գրանցման վկայականի ձևից անհրաժեշտ է հանել «Նշում տրանսպորտային միջոցը գրանցումից հանելու մասին» բառերը, քանի որ տրանսպորտային միջոցը գրանցումից հանվում է միայն նախկին սեփականատիրոջ սեփականության իրավունքի դադարեցման դեպքում, որի դեպքում վկայականը պետք է վերադարձվի գրանցում իրականացնող մարմին, քանի որ այն այլևս որևէ իրավունք չի հաստատում:
29. Հավելված 5-ում և 7-ում անհրաժեշտ է հաշվի առնել Օրենքի պահանջն այն մասին, որ հաշվառման վկայագրում հայերենով և անգլերենով նշվում է «Օտարման հիմք չէ» գրառումը:
30. Կարծում ենք` Հավելված 9-ի 2-րդ գլխում անհրաժեշտ է կարգավորել «ժամանակավոր ներմուծում» մաքսային ռեժիմով մինչև 2 ամիս ժամկետով ՀՀ ներմուծված տրանսպորտային միջոցների հաշվառման կարգը, ինչպես նաև հստակեցնել, թե հաշվառման փաստաթղթեր և համարանիշեր չտրվելու դեպքում ինչպես է հավաստվելու տրանսպորտային միջոցի հաշվառված լինելը:
31. Հավելված 9-ում անհրաժեշտ ենք համարում հստակեցնել, թե արդյո՞ք հաշվառմանը վերաբերող ընդհանուր պահանջներից որոնք են (մասնավորապես ԱՊՊԱ կտրոն ներկայացնելու) տարածվում նաև «ժամանակավոր ներմուծում» մաքսային ռեժիմքով մինչև 2 ամիս ժամկետով ՀՀ ներմուծված տրանսպորտային միջոցների հաշվառման վրա:
32. Անհասկանալի ենք համարում Նախագծում տեղ գտած այն մոտեցումը, համաձայն որի` բոլոր ռուսերեն բառերը ներկայացված են հայերեն տառադարձությամբ:
33. Գտնում ենք, որ անհրաժեշտ է ճշգրտել Նախագծում տեղ գտած անգլերեն եզրույթները, մասնավորապես, Հավելված 7-ում «motor» բառն անհրաժեշտ է փոխարինել «road» բառով, «issued date» բառը` «issue date» բառով:
	1. Նախագծի Հավելված 1-ի 2-րդ կետի 4-րդ ենթակետով սահմանված բացառությունը վերաբերում է այն դեպքերին, երբ տրանսպորտային միջոցի նախկին սեփականատիրոջ սեփականության իրավունքը դեռևս գրանցված է Ճանապարհային ոստիկանությունում:
2. Առաջարկությունն ընդունվել է, նախագծում կատարվել է համապատասխան փոփոխություն:
3. Առաջարկությունն ընդունվել է, նախագծում կատարվել է համապատասխան փոփոխություն:
4. Առաջարկությունն ընդունվել է, նախագծում կատարվել է համապատասխան փոփոխություն:
5. Հաշվառման գործողությունների կատարումը մերժելու հիմքերը նշված հիմքով վերանայելու անհրաժեշտություն չկա, քանի որ հաշվառումից ժամանակավոր հանելու գործընթացը ունի առանձին կարգավորում և Հավելված 2-ի 10-րդ կետի պահանջները դրա նկատմամբ կիրառելի չեն:
6. Առաջարկությունն ընդունվել է մասամբ, Նախագծով հաստատվող Հավելված 2-ի 10-րդ կետի 9-րդ ենթակետը հանվել է, իսկ 8-րդ ենթակետը լրացվել է «(եթե արգելադրում է կիրառվել նաև հաշվառման գործողությունների կատարման նկատմամբ)» բառերով:
7. Առաջարկությունն ընդունվել է, նախագծում կատարվել է համապատասխան փոփոխություն:
8. Նախագծով հաստատված Հավելված 2-ի 12-րդ կետի 2-րդ և 8-րդ ենթակետերը վերանայելու անհրաժեշտություն չկա, քանի որ տրանսպորտային միջոցի սեփականության իրավունքի պետական գրանցման վկայականի ներկայացումը պարտադիր չէ Հավելված 3-ի 1-ին կետի 3-րդ ենթակետում նշված դեպքերում:
9. Առաջարկությունն ընդունվել է, նախագծով հաստատվող Հավելված 2-ի 12-րդ կետի 3-րդ ենթակետում կատարվել է համապատասխան փոփոխություն, իսկ 14-րդ (ներկայիս` 15-րդ) և 16-րդ (ներկայիս` 17-րդ) կետերում նշված գործողությունների կատարման ժամանակ ուժի մեջ գտնվող տեխնիկական զննության կամ հաշվառման կտրոնի առկայությունը պարտադիր է:
10. Առաջարկությունն ընդունվել է, նախագծում կատարվել է համապատասխան փոփոխություն:
11. Նախագծով հաստատված Հավելված 2-ի 12-րդ, 14-րդ (ներկայիս` 15-րդ) և 16-րդ (ներկայիս` 17-րդ) կետերի 6-րդ ենթակետերը վերանայելու անհրաժեշտություն չկա, քանի որ տրանսպորտային միջոցների պետական հաշվառման կարգում այլ գործողությունների հետ կապված տուրքեր և վճարներ չեն կարող նախատեսվել, իսկ մերժման հիմքերի մեջ արդեն իսկ նախատեսված է դրանք չներկայացնելը:
12. Նախագծով հաստատված Հավելված 2-ի 12-րդ կետի 8-րդ ենթակետը և 14-րդ կետի 5-րդ ենթակետը ՀՀ կառավարության 25.12.1998թ թիվ 821 որոշմանը չեն հակասում, հակասում, քանի որ վերը նշված դեպքերում անձնագիրը Ճանապարհային ոստիկանությունում չի պահվում, այլ դրա տվյալները մատյաններում և համակարգչային ծրագրում գրառելուց հետո վերադարձվում է:
13. Առաջարկությունն ընդունվել է, նախագծում կատարվել է համապատասխան փոփոխություն:
14. Առաջարկությունն ընդունվել է, նախագծում կատարվել է համապատասխան փոփոխություն, 18-րդ կետը խմբագրվել է և թվագրվել որպես     14-րդ կետ:
15. Նախագծով հաստատվող Հավելված 2-ի 16-րդ (ներկայիս` 17-րդ) կետի 7-րդ ենթակետում խոտանման դեպքում «տարանցիկ» («ժամանակավոր») համարանիշ չտալու դրույթներ նախատեսելու անհրաժեշտություն չկա, քանի որ նույն հավելվածի 18-րդ կետում սպառիչ թվարկված են համարնիշեր տրամադրելու դեպքերը:
16. Առաջարկությունն ընդունվել է մասամբ, Նախագծով հաստատված Հավելված 2-ի 21-րդ կետում կատարվել է համապատասխան փոփոխություն:
17. Տրանսպորտային միջոցը հաշվառումից ժամանակավոր հանելու և հաշվառումը վերականգնելու համար ներկայացվող փաստաթղթերը սահմանելու նպատակը այդ գործընթացը հնարավորինս պարզեցնելն է:
18. Հաշվառումից հանված (այդ թվում` ժամանակավոր) տրանսպորտային միջոցների իրավական կարգավիճակը սահմանելու անհրաժեշտություն չկա, քանի որ ՎԻՎ ՀՀ օրենսգրքով չհաշվառված տրանսպորտային միջոց վարելու համար սահմանված է վարչական պատասխանատվություն:
19. Առաջարկությունն ընդունվել է, նախագծում կատարվել է համապատասխան փոփոխություն:
20. Առաջարկությունն ընդունվել է, նախագծում կատարվել է համապատասխան փոփոխություն:
21. Առաջարկությունն ընդունվել է, նախագծում կատարվել է համապատասխան փոփոխություն:
22. Առաջարկությունն ըստ էության ընդունված է, Նախագծով սահմանված է, որ հաշվառման դեպքում ներկայացվում է ԱՊՊԱ կտրոն:
23. Առաջարկությունն, ըստ էության, ընդունվել է, Հավելված 2-ի 10-րդ կետի 1-ին ենթակետում կատարվել է համապատասխան փոփոխություն այն առումով, որ տրանսպորտային միջոցը ձեռք բերած անձը առանց իր սեփականության իրավունքը գրանելու կարող է այն հանել նախկին սեփականատիրոջ անվամբ հաշվառումից (նաև գրանցումից), որից հետո գրանցել և հաշվառել իր անվամբ:
24. Առաջարկությունը չի ընդունվել, քանի որ խոսքը գնում է միայն փոփոխություն առկա լինելու դեպքում համապատասխան փաստաթուղթը ներկայացնելու մասին:
25. Տես 23-րդ կետում նշված եզրակացությունը:
26. Առաջարկությունն ընդունվել է, նախագծում կատարվել է համապատասխան փոփոխություն:
27. Առաջարկությունն ընդունվել է, նախագծում կատարվել է համապատասխան փոփոխություն:
28. Տես 23-րդ կետում նշված եզրակացությունը:
29. «Օտարման հիմք չէ» գրառումը պետք է իրականացվի ոչ թե 5-րդ կամ 7-րդ, այլ 6-րդ հավելվածով հաստատվող վկայագրում:
30. Առաջարկությունն ընդունվել է, Նախագծով հաստատվող հավելված 9-ի 3-րդ և 4-րդ կետերում կատարվել են համապատասխան փոփոխություններ:
31. Հստակեցման անհրաժեշտություն չկա, քանի որ 2-րդ հավելվածով սահմանվող հաշվառման ընդհանուր պահանջները չեն կարող տարածվել 9-րդ հավելվածով սահմանվող «ժամանակավոր ներմուծում» մաքսային ռեժիմքով մինչև 2 ամիս ժամկետով ՀՀ ներմուծված տրանսպորտային միջոցների հաշվառման վրա: Բացի այդ, համաձայն «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքի 5-րդ հոդվածի 4-րդ մասի 4-րդ նախադասության, տրանսպորտային միջոցը չի կարող վարելու միջոցով Հայաստանի Հանրապետություն ներմուծվել առանց ԱՊՊԱ կտրոն ունենալու: Հետևաբար, տրանսպորտային միջոցը չի կարող հաշվառման ներկայացվել առանց ԱՊՊԱ կտրոն ունենալու :
32. Հարցը կարգավորված է «Իրավական ակտերի մասին» ՀՀ օրենքի 36-րդ հոդվածի 1-ին մասով:
33. Առաջարկությունն ընդունվել է, նախագծում կատարվել է համապատասխան փոփոխություն:

	1. «Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «Ժամանակավոր ներմուծում» մաքսային ռեժիմով ՀՀ ներմուծված տրանսպորտային միջոցների հաշվառման վկայագրի ձևերը, ինչպես նաև «Ժամանակավոր ներմուծում» մաքսային ռեժիմով ՀՀ ներմուծված տրանսպորտային միջոցների հաշվառման կարգը սահմանելու մասին» ՀՀ կառավարության որոշման նախագծով (այսուհետ՝ Նախագիծ) հաստատվող հավելված 9-ի «Ժամանակավոր ներմուծում» մաքսային ռեժիմով ՀՀ ներմուծված տրանսպորտային միջոցների հաշվառման կարգի 4-րդ կետը շարադրել հետևյալ խմբագրությամբ. ««Ժամանակավոր ներմուծում» մաքսային ռեժիմով մինչև 2 ամիս ժամկետով ներմուծվող տրանսպորտային միջոցները հաշվառվում են մաքսային ձևակերպման ժամանակ: Եթե ներմուծվող տրանսպորտային միջոցի համարանիշը չի պարունակում լատիներեն տառեր և արաբական թվեր կամ տրանսպորտային միջոցը չունի համարանիշ, ապա հայտարարագրված տրանսպորտային միջոցը մաքսային մարմինների կողմից բաց չի թողնվում մինչև Ճանապարհային ոստիկանության համապատասխան ստորաբաժանման կողմից տարանցիկ համարանիշեր հատկացնելը:»:
2. Նախագծով հաստատվող հավելված 9-ի 12-րդ կետի «Վերաարտահանում» մաքսային ռեժիմի դեպքում» բառերը և 3-րդ ենթակետը հանել.
3. Նախագծով հաստատվող հավելված 9-ի 13-րդ կետի «Վերաարտահանում» մաքսային ռեժիմի դեպքում» և «մաքսային հայտարարագիրը» բառերը հանել:
4. Հայաստանի Հանրապետության կառավարության 2006 թվականի նոյեբերի 30-ր N 1854-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետի 2-րդ ենթակետի «Տարանցիկ» համարանիշերն առաքվում են նաև մաքսային բնագավառի պետական լիազոր մարմին» բառերը հանել:
«Հայաստանի Հանրապետության կառավարության 2006 թվականի հուլիսի 27-ի N 1400-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ դիտողություններ չունենք:

	1. Առաջարկությունն ընդունվել է, Նախագծով հաստատվող հավելված 9-ի 3-րդ և 4-րդ կետերում կատարվել են համապատասխան փոփոխություններ:
2. Առաջարկությունն ընդունվել է:
3. Առաջարկությունն ընդունվել է:
4. Առաջարկությունն ընդունվել է:

	4.
	ՀՀ Նախագահի աշխատակազմ
20.07.2010թ.    Ղ-1082
	Առաջարկություններ և առարկություններ չկան:
	-

	5.
	«Աքիլես» հասարակական կազմակերպություն
16.07.2010թ.    010-040
	Առաջարկություններ և առարկություններ չկան:
	-

	6.
	ՀՀ ֆինանսների նախարարություն
02.08.2010թ.

3/6.2-4/5564-10
	«Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «Ժամանակավոր ներմուծում» մաքսային ռեժիմով ՀՀ ներմուծված տրանսպորտային միջոցների հաշվառման վկայագրի ձևերը, ինչպես նաև «Ժամանակավոր ներմուծում» մաքսային ռեժիմով ՀՀ ներմուծված տրանսպորտային միջոցների հաշվառման կարգը սահմանելու մասին» ՀՀ կառավարության որոշման նախագծի 3-րդ կետով ուժը կորցրած է ճանաչվում ՀՀ կառավարության 2006 թվականւի նոյեմբերի 30-ի թիվ 1853-Ն և 2007 թվականի օգոստոսի 30-ի թիվ 1041-Ն որոշումներ: Հիմք ընդունելով <<Իրավական ակտերի մասին>> ՀՀ օրենքի 40-րդ հոդվածի 1-ին մասը` առաջարկում ենք այդ մասին նշել նաև Նախագծի վերնագրում:
	Առաջարկությունն ընդունվել է, Նախագծում կատարվել է համապատասխան փոփոխություն:

	7.
	ՀՀ տրանսպորտի և կապի նախարարություն
02.08.2010թ.

01/07.2/14849
	Անհրաժեշտ է որոշման նախագծի 3-րդ կետով ուժը կորցրած ճանաչել միայն ՀՀ կառավարության 30.11.2006թ. թիվ 1853-Ն որոշման 1-ին, 2-րդ, 3-րդ և 6-րդ կետերը, այլ ոչ թե որոշումն ամբողջությամբ, քանի որ որոշման 4-րդ և 5-րդ կետերի կատարումն ապահովելու համար <<Իրավական ակտերի մասին>> ՀՀ օրենքի 33-րդ և 55-րդ հոդվածներին համապատասխան ընդունվել են գերատեսչական նորմատիվ ակտեր` ՀՀ տրանսպորտի և կապի նախարարի 30.11.2007թ. թիվ 481-Ն և ՀՀ ոստիկանության պետի 08.12.2007թ. թիվ 4-Ն <<Ինքնաշեն ավոտոմոբիլներին, կցորդներին և մոտոցիկլետներին ներկայացվող տեխնիկական պահանջների մասին>> համատեղ հրամանը և ՀՀ արտաքին գործերի նախարարի 05.04.2007թ. <<ՀՀ հավատարմագրված (ռեզիդենտ) դիվանագիտական առաքելությունների, հյուպատոսական հիմնարկներին պատկանող տրանսպորտային միջոցների հաշվառման և հաշվառումից հանելու հայտի ձևերը հաստատելու մասին>> թիվ 349-Ն հրամանը, որոնցով կարգավորվում են մի շարք իրավահարաբերություններ:
	Առաջարկությունն ընդունվել է, Նախագծում կատարվել է համապատասխան փոփոխություն:

	8.
	ՀՀ արդարադատության նախարարություն
Պետական փորձագիտական եզրակացություն
2516-10
	1. Առաջարկվում է «Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «Ժամանակավոր ներմուծում» մաքսային ռեժիմով ՀՀ ներմուծված տրանսպորտային միջոցների հաշվառման վկայագրի ձևերը, ինչպես նաև «Ժամանակավոր ներմուծում» մաքսային ռեժիմով ՀՀ ներմուծված տրանսպորտային միջոցների հաշվառման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) նախաբանում կատարված հղումը համապատասխանեցնել «Իրավական ակտերի մասին» ՀՀ օրենքի պահանջներին և հստակեցնել նախագծի 5-րդ կետով սահմանվող ուժի մեջ մտնելու ժամկետը:
2. Նախագծի 3-րդ և 4-րդ հավելվածները միավորել՝ սահմանելով ներկայացվող փաստաթղթերի մեկ փաթեթ:
3. Նախագծով ամրագրել, որ տրանսպորտային միջոցի պետական գրանցումը և հաշվառումը պետք է իրականացվեն միաժամանակ՝ մեկ դիմումի հիման վրա:
4. Նախագծի 2-րդ հավելվածի 12-րդ, 15-րդ և 17-րդ կետերի 3-րդ և 4-րդ ենթակետերը միավորել մեկ ենթակետում:
5. Ապահովագրության պայմանագրի և կտրոնի վերաբերյալ դրույթները ուժի մեջ մտնելու համար սահմանել ժամկետ 2011 թվականի հունվարի 1-ը:

	1. Առաջարկությունն ընդունվել է:
2. Առաջարկությունը չի ընդունվել, քանի պետական գրանցման և պետական հաշվառման համար ներկայացվող փաստաթղթերը պետք է սահմանվեն առանձին ցանկերով (հիմք՝ «Ճանապարհային երթևեկության անվտանգության ապահովման մասին» ՀՀ օրենքի 9-րդ հոդվածի 1-ին մասի «ժա» կետ), իսկ պետական գրանցման և պետական հաշվառման համար փաստաթղթերը կարող են ներկայացվել մեկ փաթեթով, ինչն ամրագրված է որոշման նախագծի 2-րդ կետում:
3. Առաջարկությունն ընդունվել է:
4. Առաջարկությունն ընդունվել է:
5. Առաջարկությունն ընդունվել է:


ՀՀ     Ո Ս Տ Ի Կ Ա Ն ՈՒ Թ Յ ՈՒ Ն
Ա Մ Փ Ո Փ Ա Թ Ե Ր Թ
Ի կատարումն մշտապես գործող պետաիրավական նախարարական կոմիտեի 2010 թվականի օգոստոսի 19-ի նիստի հանձնարարականի` «Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման վկայագրի ձևերը, ինչպես նաև «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման կարգը սահմանելու, Հայաստանի Հանրապետության կառավարության 2006 թվականի նոյեմբերի 30-ի  N 1853-Ն որոշման մեջ փոփոխություններ կատարելու և Հայաստանի Հանրապետության կառավարության 2007 թվականի օգոստոսի 30-ի N 1041-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման  նախագծի վերաբերյալ շահագրգիռ պետական կառավարման մարմինների  առաջարկությունների քննարկման արդյունքների մասին
	Հ/հ
	Պետական կառավարման մարմնի անվանումը
	Առաջարկության բովանդակությունը
	Եզրակացություն


	1.
	ՀՀ արդարադատության նախարարություն
	   Առաջարկվում է տրասպորտային միջոցի սեփականության իրավունքի պետական գրանցման և պետական հաշվառման գործընթացների համընկման դեպքում միևնույն փաստաղթերը չպահանջել կրկին անգամ : 
	Առաջարկությունը ներառված է որոշման նախագծի 2-րդ կետում : 

	2.
	ՀՀ էկոնոմիկայի նախարարություն
	Առաջարկվում է տրանսպորտային միջոցների պետական հաշվառման և սեփականության իրավունքի պետական գրանցման ժամանակ քաղաքացիներից չպահանջել անձը հաստատող փաստաթուղթ, այլ տեղում բազայով ստուգել, ինպես նաև կազմակերպությունների դեպքում չպահանջել կանոնադրություն :
	Առաջարկությունն ընդունվել է մասամբ : կանոնադրություն պահանջելու վերաբերյալ դրույթները հանվել են տեքստից, ինչ վերաբերում է առանց անձնաիր կամ անձը հաստատող այլ փաստաթղթի դիմում ներկայացնելու, ապա այն ներկայումս հնարավոր չէ`տեխնիկական խնդիրներով պայմանավորված : 

	3.
	ՀՀ Կենտրոնական բանկ

	1. Համաձայն «Ավտոտրանսպորտային միջոցների օգտագործումից բխող պարտադիր ապահովագրության մասին» ՀՀ օրենքի` ՀՀ-ում հաշվառված բոլոր ավտոտրանսպորտային միջոցները ենթակա են պարտադիր ապահովագրման, իսկ ԱՊՊԱ պայմանագրի գործողությունը դադարեցվում է ավտոտրանսպորտային միջոցը պետական հաշվառումից հանվելու դեպքում : Այս դրույթների սահմանման նպատակը եղել է այն, որպեսզի ընդհանուր օգտագործման ավտոմոբիլային ճանապարհներով երթևեկելու իրավունք ունեցող բոլոր տրանսպորտային միջոցների համար կնքված լինի ԱՊՊԱ պայմանագիր : Հենց այդ նպատակին հասնելու համար էլ ներմուծվել է ժամանակավոր ապահաշվառման ինստիտուտը /որը պետք է նույնպես դիտվի իբրև հաշվառումից հանում/, որպեսզի ցանկացած անձ, որը չի ցանկանում իր ավտոտրանսպորտային միջոցն օգտագործել ընդհանուր օգտագործման ավտոմոբիլային ճանապարհներում, հնարավորություն ունենա հեշտորեն, հնարավորինս կարճ ժամկետում ժամանակավորապես ապահաշվառել այն :

Հաշվի առնելով վերագրյալը` կարևոր ենք համարում, որպեսզի «հաշվառումից հանում» եզրույթը Նախագծում կիրառվի հենց վերոգրյալ խնդրին սպասարկելու համատեքստում, այլապես հիշյալ օրենքի կիրառումը, մեր կարծիքով, բավականին չափով կբարդանա : Բանն այն է, որ Նախագծի ներկա տեքստում հաշվառումից հանվելու դեպքում տրանսպորտային միջոցի համար տրվում է «տարանցիկ» համարանիշ : Ստացվում է, որ հաշվառումից հանված տրանսպորտային միջոցը նույնպես կարող է օգտագործվել ընդհանուր օգտագործման ճանապարհներով երթևեկելու համար : Ինչ վերաբերում է ժամանակավոր ապահաշվառմանը, ապա Նախագծի գործող տարբերակում առկա չէ որևէ դրույթ, որը հստակ կսահմանի, որ հաշվառումից ժամանակավոր հանումը և հաշվառումից ժամանակավոր հանված տրասպորտային միջոցների հաշվառման վերականգնումը հանդիսանում են համապատասխանաբար տրանսպորտային միջոցի հաշվառումից հանում (և այդ ընթացքում տրանսպորտային միջոցը համարվում է չհաշվառված) և հաշվառում : 

Միևնույն ժամանակ վերը նշված նպատակներից ելնելով` անհրաժեշտ ենք համարում Նախագծում ներառել հստակ դրույթ, որով կսահմանվի, որ հաշվառումից ժամանակավոր հանումը և հաշվառումից ժամանակավոր հանված տրանսպորտային միջոցների հաշվառման վերականգնումն իրականացվում են պարզեցված կարգով` նույն օրվա ընթացքում, չի պահանջվում Նախագծի հավելված 2-ի 16-րդ կետով սահմանված հիմքերի առկայությունը (ցանկացած ժամանակ անձը կարող է այդպիսի դիմում ներկայացնել, որի ձևը պետք է սահմանված լինի Նախագծով) և դրանց վրա չեն տարածվում հաշվառման գործողությունների` ներառյալ հաշվառման և հաշվառումից հանելու կարգը, դրանց ժամանակ պահանջվող փաստաթղթերը (հավելված 3) և հաշվառման գործողությունների մերժման հիմքերը (հավելված 2-ի 10-րդ կետ) սահմանող դրույթները : Բոլոր դեպքերում, հաշվառումը վերականգնելու համար անհրաժեշտ է, որպեսզի ներկայացվի ԱՊՊԱ կտրոն և տեխնիկական զննության կտրոն : 
2.Անհասկանալի ենք համարում Նախագծի Հավելված 1-ի 2-րդ կետի 4-րդ ենթակետով նախատեսված բացառության սահմանման անհրաժեշտությունը : Ավելին կարծում ենք, որ նման բացառության սահմանումը ճիշտ  չէ այն պատճառով, որ գրանցման ենթակա է ոչ միայն սեփականության իրավունքը, այլև գրավի և լիզինգի պայմանագրով վարձակալության իրավունքները : Ստացվում է, որ դեռևս գրանցված տրանսպորտային միջոցի վերաբերյալ կնքված գրավի պայմանագրից բխող իրավունքները ենթակա չեն գրանցման : 

3. Նախագծով հաստատված հավելված 2-ի 10-րդ կետում անհրաժեշտ ենք համարում վերանայել հաշվառման գործողությունների կատարումը մերժելու հիմքերը (մասնավորապես ԱՊՊԱ կտրոն կամ տեխնիկական զննության կտրոն չունենալը)` հաշվի առնելով այն հանգամանքը, որ համաձայն նույն հավելվածի 2-րդ կետի` հաշվառման գործողությունների մեջ մտնում է նաև հաշվառումից հանվելը (որի դեպքում տրանսպորտային միջոցը չի կարող օգտագործվել ընդհանուր օգտագործման ճանապարհներում), մինչդեռ մերժման որոշ հիմքեր կիրառելի չեն դրա նկատմամբ : Այստեղ անհրաժեշտ է թողնել միայն այն հիմքերը, որոնք կիրառելի են հաշվառման բոլոր գործողությունների նկատմամբ` յուրաքանչյուր հաշվառման գործողության տեսակի համար մերժման լրացուցիչ հիմքերը սահմանելով առանձին : Այդ տեսանկյունից անհրաժեշտ է վերանայել նաև Հավելված 2-ի 17-րդ կետի 3-րդ ենթակետով նախատեսված այն պահանջը, համաձայն որի` հաշառումից հանվելու դեպքում ստուգվում է տրանսպորտային միջոցի տեխնիկական զննության կամ հաշվառման կտրոնի առկայությունը :  

4. Կարծում ենք, որ Նախագծով հաստատված հավելված 2-ի 10-րդ կետի 8-րդ ենթակետն անհրաժեշտ է հանել : Բանն այն է, որ արգելադրման նպատակը համապատասխան գույքի օտարման բացառումն է : Մինչդեռ համաձայն «Ճանապարհային երթևեկության անվտանգության ապահովման մասին» ՀՀ օրենքի 13-րդ հոդվածի 18-րդ մասի` տրանսպորտային միջոցի պետական հաշվառումը պարզապես տրանսպորտային միջոցի տեխնիկական բնութագրերի վերաբերյալ տեղեկությունների հավաքման և ամրագրման գործառույթ է և կապ չունի տրանսպորտային միջոցի օտարման հետ, որպեսզի հաշվառման գործողությունների նկատմամբ արգելանք կիրառվի : 
5. Նախագծի Հավելված 2-ի 12-րդ և 15-րդ կետերի 3-րդ ենթակետում և 21-րդ կետում, ինչպես նաև Հավելված 3-ի 1-ին կետի 4-րդ ենթակետում անհրաժեշտ ենք համարում քննարկել «կամ» բառը «և» բառով փոխարինելու հարցը, քանի որ հաշվառման և վերահաշվառման ժամանակ պետք է ստուգվեն ինչպես տեխնիկական զննության, այնպես էլ հաշվառման կտրոնի առկայությունը :
6. Հաշվի առնելով այն հանգամանքը, որ հաշվառման գործողության ժամանակ իրականացվող ցանկացած գործողություն պետք է ունենա հստակ սահմանված իրավական հետևանք, այլապես կարող է հանգեցնել ավելորդ չարաշահումների, հարկ ենք համարում ճշտել, թե արդյոք Նախագծով հաստատված Հավելված 2-ի 12-րդ կետի 4-րդ ենթակետից բխում է, որ տրանսպորտային միջոցի սեփականատիրոջ` հետախուզման մեջ գտնվելը տրանսպորտային միջոցի հաշվառումը մերժելու հիմք է : Նույն խնդիրը վերաբերում է նաև այդ հավելվածի 15-րդ և 17-րդ կետերի 4-րդ ենթակետերին : 

7. Նախագծով հաստատվող հավելված 2-ի 12-րդ կետի 7-րդ ենթակետում անհրաժեշտ ենք համարում «18» թիվը փոխարինել «14» թվով :
8.Նախագծով հաստատված հավելված 2-ի 16-րդ կետում նախատեսված տրանսպորտային միջոցի հաշվառումից հանելու հիմքերի շարքում անհրաժեշտ ենք համարում նշել նաև 14-րդ կետում նախատեսված դեպքը : 

9. Նախագծի Հավելված 2-ի 17-րդ և 14-րդ, 16-րդ ու 18-րդ կետերի միջև համապատասխանությունն ապահովելու նպատակով անհրաժեշտ ենք համարում, որ 17-րդ կետի 6-րդ ենթակետում նախատեսվի, որ «տարանցիկ» («ժամանակավոր») համարանիշ չի տրվում այն դեպքերում, երբ տրանսպորտային միջոցի հաշվառումից հանումն իրականացվում է խոտանման հիմքով, կամ երբ սեփականատիրոջ փոփոխությամբ պայմանավորված` տրանսպորտային միջոցը հաշվառումից հանելու հետ միաժամանակ իրականացվում է դրա հաշվառում նույն հաշվառման ստորաբաժանման կողմից, ինչպես նաև երբ 14-րդ կետով նախատեսված դեպքում հաշվառման ստորաբաժանման փոփոխության ժամանակ տրանսպորտային միջոցի սեփականատերը չի ցանկանում փոխանակել հաշվառման համարանիշը : Իսկ ընդհանուր առմամբ, ինչպես նշեցինք վերևում, անհրաժեշտ ենք համարում, որպեսզի հաշառումից հանելու և ոչ մի դեպքում չտրվի հաշվառման համարանիշ : 

10. Անհրաժեշտ ենք համարում տրանսպորտային միջոցների հաշվառման գործընթացը կարգավորող համապատասխան գլուխներում (2-րդ, 3-րդ, 4-րդ) անդրադառնալ Նախագծի 3-րդ հավելվածի համաձայն ներկայացվող բոլոր փաստաթղթերի, օրինակ ԱՊՊԱ կտրոնի ստուգմանը, այլապես ստացվում է, որ այդ փաստաթղթերը ներկայացվում են, բայց դրանց առկայությունը չի ստուգվում : Ինչպես նաև հաշվառումից հանելու ժամանակ սահմանել, որ վերցվում են հաշվառման համարանիշերը և հաշվառման վկայագիրը : 
11. Կարծում ենք, որ միասնական կարգավորման շահերից ելնելով` առավել նպատակահարմար է տրանսպորտային միջոցը հաշվառումից ժամանակավոր հանելու և հաշվառումը վերականգնելու համար ներկայացվող փաստաթղթերը նույնպես սահմանել ոչ թե Հավելված 2-ի 5-րդ գլխում, այլ նախագծի 3-րդ հավելվածով : 

12. Հաշվի առնելով այն հանգամանքը, որ ԱՊՊԱ կտրոնի առկայությունը հավաստում է ԱՊՊԱ պայմանագրի կնքման փաստը, գտնում ենք, որ ԱՊՊԱ  պայմանագիր պահանջելը (հավելված 2-ի 21-րդ կետ, հավելված 3-ի 2-րդ կետի 1-ին ենթակետ և 2-րդ ենթակետի «գ» պարբերություն) կհակասի «Վարչարարության հիմունքների և վարչական վարույթի մասին» ՀՀ օրենքի դրույթներին, քանի որ ավելորդ կծանրաբեռնի հաշվառվող սուբյեկտին նույնաբովանդակ փաստը հավաստող երկու փաստաթղթի պահանջով : 
13. Կարծում ենք, որ Նախագծի հավելված 3-ի 1-ին կետի 2-րդ ենթակետով սեփականության իրավունքի գրանցման ժամանակ կանոնադրություն ներկայացնելու պահանջն ավելորդ է, քանի որ պետական գրանցման վկայականը բովանդակում է բոլոր անհրաժեշտ տեղեկությունները : 

14. Անհրաժեշտ ենք համարում նախագծի Հավելված 3-ի 4-րդ ենթակետում որպես բացառություն նախատեսել նաև նոր թողարկված (տվյալ տարում արտադրված) տրանսպորտային միջոցները : 

15. Հավելված 4-ում տրանսպորտային միջոցների գրանցման համար ներկայացվող փաստաթղթերի ցանկում անհրաժեշտ է ավելացնել ԱՊՊԱ կտրոնը (բացառությամբ, եթե միաժամանակ տրանսպորտային միջոցը հանվում է պետական հաշվառումից), ինչը «Ավտոտրանսպորտաին միջոցների օգտագործումից բխող պատասխանատվության պարտադիր ապահովագրության մասին» ՀՀ օրենքի պահանջ է : 
16. Անհրաժեշտ ենք համարում վերանայել Հավելված 4-ի 1-ին կետի 4-րդ ենթակետը : Բանն այն է, որ մեր կարծիքով` հին սեփականատիրոջ անունով տրանսպորտային միջոցի գրանցումից հանումը և նոր սեփականատիրոջ անունով գրանցումը պետք է իրականացվի միաժամանակ, ուստի հնարավոր չէ գրանցման ժամանակ ներկայացնել գրանցումից հանելու տեղեկանք : Ավելին, կարծում ենք, որ գրանցումից հանելու մասին տեղեկանքը ընդհանրապես չպետք է տրամադրվի, քանի որ այն ոչ մի իրավական արժեք չունի, անձը կամ տրանսպորտային միջոցի սեփականատերն է, ինչը հավաստվում է համապատասխան սեփականության իրավունքի վկայականով, կամ ոչ : Մեր կարծիքով` Մեկ կանգառ, մեկ պատուհան սկզբունքը պահանջում է նաև, որ միևնույն մարմնի կողմից հաշվառումից հանվելու և հաշվառման գործողություններն էլ միաժամանակ կատարվեն, և այդ դեպքում չպահանջել հաշվառումից հանելու մասին տեղեկանք :

17.Կարծում ենք, որ հավելված 4-ի 1-ին կետի 5-րդ ենթակետով նախատեսված փաստաթուղթը կարող է պահանջվել ոչ թե սեփականության իրավունքի գրանցման, այլ գրանցման վկայականում փոփոխություններ կատարելու ժամանակ, որն ի դեպ կարգավորված չէ : 

18.  16-րդ կետում նշված հիմնավորմամբ (գրանցումից հանումը և գրանցումը միաժամանակյա գործընթաց է) անհրաժեշտ ենք համարում հանել հավելված 4-ի 2-րդ կետը : 

19. Կարծում ենք, որ Հավելված 5-ով սահմանված տրանսպորտային միջոցի սեփականության իրավունքի պետական գրանցման վկայականի ձևից անհրաժեշտ է հանել «Նշում տրանսպորտային միջոցը գրանցումից հանելու մասին» բառերը, քանի որ տրանսպորտային միջոցը գրանցումից հանվում է միայն նախկին սեփականատիրոջ սեփականության իրավունքի դադարեցման դեպքում, որի դեպքում վկայականը պետք է վերադարձվի գրանցում իրականացնող մարմին, քանի որ այն այլևս որևէ իրավունք չի հաստատում :
20. Հավելված 6-ում, 7-ում և 8-ում անհրաժեշտ է հաշվի առնել Օրենքի պահանջն այն մասին, որ հաշվառման վկայագրում հայերենով և անգլերենով նշվում է «Օտարման հիմք չէ» գրառումը : 
21. Առաջարկությունների 1-ին կետով նշված խնդիրները` կապված ժամանակավոր ապահաշվառման հետ, վերաբերում են նաև Հավելված 9-ով կարգավորվող «Ժամանակավոր ներմուծում» մաքսային ռեժիմով ՀՀ ներմուշված տրանսպորտային միջոցների հաշվառմանը : Մասնավորապես անհրաժեշտ է հստակեցնել, որ հաշվառմանը և հաշվառումից հանելուն վերաբերող ընդհանուր դրույթները չեն կիրառվում «Ժամանակավոր նեմուծում» մաքսային ռեժիմով ՀՀ ներմուծված տրանսպորտային հաշվառման և հաշվառումից հանելու հարաբերությունների նկատմամբ, թեև դրանք նույնպես համարվում են հաշվառման գործողություններ և հաշվառվելիս պետք է ներկայացվի ԱՊՊԱ կտրոն : 

	1. Առաջարկությունը չի ընդունվել : Սույն կետով ներկայացված դիտողությունները հստակ սահմանված են որոշման նախագծով : Տրանսպորտային մջոցի հաշվառումը և հաշվառումից ժամանակավոր հանված տրանսպորտային միջոցների հաշվառումը, տրանսպորտային միջոցների հաշվառումից ժամանակավոր հանելը միմյանից տարբեր գործընթացներ են : Ի տարբերություն հաշվառումից հանելու դեպքի հաշվառումից ժամանակավոր հանելու դեպքում տրանսպորտային միջոցին չի հատկացվում  տարանցիկ համարանիշ : Իսկ հաշվառումից հանելու դեպքում տարանցիկ կամ ժամանակավոր համարանիշերի տրամադրու- մը ինքնանպատակ չէ, քանի որ որոշման նախագծի հավելված 2-ի 16-րդ կետի համաձայն տրանսպորտային միջոցի հաշվառումից հանումն իրականացվում է 1. տրանսպորտային միջոցի սեփականատիրոջ փոփոխության դեպքում, 2. տրանսպորտային միջոցը Հայաստանի Հանրապետության տարածքից մշտապես արտահանելու դեպքում : Ինչ վերաբերում է 16-րդ կետի 3-րդ ենթակետով նախատեսված տրանսպորտային միջոցի խոտանման դեպքին, ապա նշված դեռպքում որոշման նախագծի հավելված 1-ի 18-րդ կետի համաձայն ժամանակավոր կամ տարանցիկ համարանիշեր չեն հատկացվում : 

Ինչ վերաբերում է հաշվառումից ժամանակավոր հանելու և հաշվառումից ժամանակավոր հանված տրանսպորտային միջոցների հաշվառումը վերականգնելու պարզեցված ընթացակարգի նախատեսման և հավելված 3-ով նախատեսված փաստաթղթերի չպահանջելու, այդ թվում հաշվառման կարգը նշված դեպքերի վրա չտարածվելու առաջարկությանը, ապա որոշման նախագծի թիվ 2 հավելվածի 5-րդ բաժնով հստակ կանոնակարգված են նշված հարաբերություն- ները և նման դեպքերում անձը ներկայացնելու է ընդամենը դիմում, օրենքով սահմանված վճարի վճարման փաստը հավաստող փաստաթուղթ, հաշվառման վկայագիր և հաշվառման համարանիշեր : Ավելին, հաշվառումից ժամանակավոր հանելու և հաշվառումից ժամանակավոր հանված տրանսպորտային միջոցների հաշվառումը վերականգնելու գործընթացի պարզեցմանն է ուղղված նշված դեպքերում տրասպորտային միջոցը հաշվառման մարմին չներկայացնելը : Բացի այդ որոշման նախագծի 10-րդ կետով նախատեսված հաշվառման գործողություն- ների  հիմքերում նախատեսված չեն դրույթներ հաշվառումից ժամանակավոր հանելու և հաշվառումից ժամանակավոր հանված տրանսպորտային միջոցների հաշվառումը վերականգնելու մերժման համար, որը վկայում է նաև վերը նշված գործընթացների պարզված լինելը :  

Հաշվառման վերականգնելու համար ԱՊՊԱ կտրոնի և տեխնիկական զննության կտրոնի ներկայացման առաջարկությունը ներառված է հավելված 1-ի 21-րդ կետում :  

2. Առաջարկությունն ընդունվել է : Լրամշակվել է որոշման նախագծի թիվ 1 հավելվածի 2-րդ կետի 4-րդ ենթակետը. լրացվել են «միայն սեփականության իրավունքի մասով» բառերը : 
3. Առաջարկությունն ընդունվել է մասամբ : Որոշման նախագծի հավելված 2-ի 10-րդ կետի 9-րդ ենթակետում լրացվել են (բացառությամբ տրանսպորտային միջոցի խոտանման դեպքերի) բառերը : Ինչ վերաբերում է սույն կետով, ինչպես նաև այլ կետերով ներկայացված այն փաստարկներին, թե հաշվառումից հանելու դեպքում տրանսպորտային միջոցը չի կարող օգտագործվել ընդհանուր օգտագործման ճանապարհներով, անհիմն են : Բացառությամբ որոշման նախագծի թիվ 2 հավելվածի 16-րդ կետի 3-րդ ենթակետով նախատեսված տրանսպորտային միջոցի խոտանման դեպքի, մնացած բոլոր դեպքերում տրանսպորտային միջոցը հաշվառումից հանելը իրենից չի ենթադրում շահագործման արգելում : Թիվ 2 հավելվածի 18-րդ կետի համաձայն տրանսպորտային միջոցը հաշվառումից հանելիս տրվում են ժամանակավոր կամ տարանցիկ համարանիշեր : Նույն հիմնավորմամբ իրավաչափ է համարվում թիվ 2 հավելվածի 17-րդ կետի 3-րդ ենթակետով նախատեսված` տրանսպորտային միջոցը հաշվառումից հանելիս ուժի մեջ գտնվող տեխնիկական զննության կամ հաշվառման կտրոնի առկայության  ստուգումը, քանի որ տրասպորտային միջոցը հաշվառումից հանելը իրենից չի ենթադրում դրա չշահագործելը :  
4. Առաջարկությունն ընդունվել է մասամբ : 10-րդ կետի 8-րդ ենթակետից հանվել են «օրենքով սահմանված կարգով տրանսպորտային միջոցի նկատմամբ կիրառված է արգելադրում» բառերը  և նշված ենթակետը լրամշակվել է : 

5. Առաջարկությունը չի ընդունվել : «Ճանապարհային երթևեկության անվտան- գության ապահովման մասին» ՀՀ օրենքի 15-րդ հոդվածի 2-րդ մասի 2-րդ պարբերության համաձայն նոր թողարկված (տվյալ տարում արտադրված) տրանսպորտային միջոցի տեխնիկական զննությունը կատարվում է տրանսպորտային միջոցի հաշվառմանը հաջորդող տարում :Այդ տրանսպորտային միջոցին հաշվառման համարանիշի հետ տրվում է հաշվառման կտրոն, որը պետք է փակցվի տեխնիկական զննության կտրոնի համար նախատեսված տեղում :Այսինքն, նման պարագայում բացառվում է տեխնիկական զննության կտրոնի և հաշվառման կտրոնի միաժամանակյա առկայությունը : Միաժա- մանակ լրամշակվել է 12-րդ կետի 3-րդ ենթակետը` «տվյալ տարում արտադրված» բառերից հետո լրացվել են «և առաջին անգամ հաշվառվող» բառերը : Այսինք` նոր թողարկված (տվյալ տարում արտադրված) տրանսպորտային միջոցը առաջին անգամ հաշվառելիս չի ստուգվում հաշվառման կտրոնի առկայությունը, քանի որ առաջին անգամ հաշվառման ժամանակ է տրվելու այն : Հաշվառման կտրոնի առկայությունը ստուգվելու է նոր թողարկված տրանսպորտային միջոցներրի երկրորդ և հետագա հաշվառման գործողությունների ժամանակ, մինչև օրենքով նախատեսված ժամկետի ավարտը : Լրամշակվել է նաև թիվ 3 հավելվածի 1-ին կետի 4-րդ ենթակետը` «հաշվառման կտրոն» բառերից առաջ լրացվել են «նոր թողարկված (տվյալ տարում արտադրված) տրանuպորտային միջոցը երկրորդ կամ հետագա հաշվառման դեպքում» բառերը :

6. Առաջարկությունն ընդունվել է : թիվ 2 հավելվածի 12-րդ, 15-րդ և 17-րդ կետերի 4-րդ ենթակետերից հանվել են  «ինչպեu նաեւ տրանսպորտային միջոցի սեփականատիրոջ (իսկ ներկայացուցչի դեպքում` նաև նրա) տվյալների առկայությունը հետախուզման մեջ գտնվող անձանց շտեմարանում» բառերը :

7. Առաջարկությունն ընդունվել է : Կատարվել է համապատասխանում փոփո- խություն : 

8. Առաջարկությունը չի ընդունվել. քանի որ 14-րդ կետով նախատեսված դեպքը իր մեջ ներառելով հաշառումից հանում և հաշվառում, համարվում է ոչ թե հաշվառման, այլ վերահաշվառման գործողություն : Թիվ 2 հավելվածի 2-րդ կետի համաձայն հաշվառման գործողություններ են համարվում հաշվառումը, վերահաշվառումը և հաշվառու- մից հանումը : Նախագծով նշված գործընթացները տարանջատված են առանձին գլուխներում :  

9. Առաջարկությունն ընդունվել է մասամբ : Թիվ 2 հավելվածի 17-րդ կետի 6-րդ ենթակետում «համարանիշեր» բառից հետո լրացվել են «(բացառությամբ սույն կարգի 14-րդ կետում և 16-րդ կետի 3-րդ ենթակետում նշված դեպքերի)» բառերը,  18-րդ կետում «14-րդ» թվից հետո լրացվել են «և 16-րդ կետի       3-րդ ենթակետում» բառերը : 
Ինչ վերաբերում է հաշվառումից հանելու դեպքում հաշվառման համարանիշերի չտրամադրման նկատառմանը, ապա այն անընդունելի է և զուրկ է իրավական հիմանվորումներից : Թիվ 2 հավելվածի 5-րդ կետի համաձայն ֆիզիկական անձի անվամբ տրանսպորտային միջոցը հաշվառվում է ըստ նրա հաշվառման, իսկ դրա բացակայության դեպքում` ժամանակավոր հաշվառման, իսկ վերջինսի բացայության դեպքում` փաստացի բնակության վայրի : Ինպես կարելի է պատկերացնել այն գործընթացը, երբ տրանսպորտային միջոցը հաշվառվելու է այլ հաշվառման ստրաբաժանման կողմից` հաշվառումից հանելու դեպքում առանց տարանցիկ համարանիշերի տրամադըրման  կամ երբ տրանսպորտային միջոցը հաշվառվելու է այլ մարմինների կողմից` առանց ժամանակավոր համարանիշերի տրամադրման  կամ երբ տրանսպորտային միջոցը հաշվառվելու է նույն հաշվառման ստորաբաժանման կողմից, սակայն տրանսպորտային միջոցի սեփականտերը չի ցանկանում նույն պահին հաշվառելու այն` առանց տարանցիկ համարանիշերի տրամադրման :

10. Առաջարկությունն ընդունվել է մասամբ: Թիվ 2 հավելվածի 12-րդ, 15-րդ, 17-րդ կետերի 3-րդ ենթակետերում  լրացվել են «ավտոտրանս- պորտային միջոցների օգտագործումից բխող պատասխանատվութ- յան պարտադիր ապահո- վագրության գործող կտրոնի»  բառերը : Միաժամանակ թիվ 3 հավելվածի 2-րդ կետի   3-րդ ենթակետը լրացվել է նոր «գ» ենթակետով հետևյալ բովանդակաությամբ «գ. ավտո- տրասպորտային միջոցների օգտագործումից բխող պատասխանատվության պարտադիր ապահովագրության գործող կտրոն» : 17-րդ կետի 6-րդ ենթակետում լրացվել են (տրասպորտային միջոցի հաշվառման վկայագիրը հետ չի վերադարձվում) բառերը : Հաշվառման համարանիշերի վերցնելու վերաբերյալ դրույթի նախատեսման անհրաժեշտությունը բացակայում է, քանի որ 18-րդ կետի 1-ին պարբերությամբ արդեն իսկ կագավորված է նշված իրավահարաբերութ- յունը : 
11. Առաջարկությունը չի ընդունվել : Նախագծի 3-րդ հավելվածով սահմանված է տրանսպորտային միջոցի պետական հաշվառման համար պարտադիր ներկայացվող փաստաթղթերի ցանկը : Հաշվառումից ժամանակավոր հանելու և հաշվառումը վերականգնելու գործընթացը չի համարվում տրանսպորտային միջոցի պետական հաշվառում :
12. Առաջարկությունն ընդունվել է : Թիվ 2 հավելվածի 21-րդ կետից, թիվ 3 հավելվածի     2-րդ կետի 1-ին ենթակետից և 2-րդ ենթակետի «գ» պարբերությունից հանվել է «պայմանագիր» բառը : 

13. Առաջարկությունն ընդունվել է : Լրամշակվել են նշված կետերը :

14.Առաջարկությունն ընդունվել է : 

15. Առաջարկությունն ընդունվել է : Թիվ 4 հավելվածի 1-ին կետի 6-րդ ենթակետում լրացվել են «ավտոտրանսպորտային միջոցների օգտագործումից բխող պատասխանատվության պարտադիր ապահովագրության  գործող կտրոն» բառերը : Նշված դեպքում տրանսպորտային միջոցը միաժամանակ հաշվառումից հանելու վերաբերյալ բառացություն չի սահմանվել, քանի որ հաշվառումից հանումը չի ենթադրում տրասպոտային միջոցի շահագործման արգելում : 

16. Առաջարկությունը ընդունելի է : Ճանապարհային ոստիկանությունը գտնվում է տեխնիկական վերազինման փուլում և նպատակահարմար ենք գտնում նշված խնդրին անդրադառնալ հետագայում` վերազինման աշխատանքներն վարտելուց հետ : 

17.Առաջարկությունը չի ընդունվել : Հնարավոր են դեպքեր, երբ քաղաքացին օրենքով սահմանված կարգով ձեռք բերելով տրանսպորտային միջոց` հետագայում կատարի անվանման, ազգանվան /և այլն/ փոփոխություններ և նշված դեպքում տրանսպորտային միջոցը գրանցման ներկայացնելիս սեփականատիրոջ տվյալների փոփոխության փաստը հաստատող փաստաթղթի առկայությունը  պարտադիր է : 

18. Առաջարկությունը ընդունելի է: Նշված խնդրին հնրավաոր է անդրադառնալ ճանապարհային ոստիկանությունը տեխնիկա- պես վերազինելու  պարագայում ; 
19. Առաջարկությունն ընդունվել է : Թիվ 5 հավելվածում կատարվել են համապատաս- խան փոփոխություններ : 

20. Առաջարկությունն ընդունվել է : Լրամշակվել է թիվ 6 հավելվածի հաշվառման ազգային վկայագրի դարձերեսը, նույն հավելվածի վկայականի նկարագրի «թ» կետը, թիվ 7 հավելվածի միջազգային վկայագրի ձևը, նույն հավելվածի նկարագրի 6-րդ կետը և թիվ 8-րդ հավելվածը :

21. Առաջարկությունն ընդունվել է մասամբ : Նշված իրավահարաբերության կարգավորումը նախատեսված է առանձին հավելվածով և սահմանված է առանձին ընթացակարգ, ըստ այդմ լրամշակման անհրաժեշտությունը բացակայում է : Միաժամամանկ լրամշակվել է թիվ 9 հավելվածի 7-րդ կետը` նախատեսելով նոր ենթակետ : 




ՀՀ     Ո Ս Տ Ի Կ Ա Ն ՈՒ Թ Յ ՈՒ Ն
Ա Մ Փ Ո Փ Ա Թ Ե Ր Թ
Ի կատարումն մշտապես գործող պետաիրավական նախարարական կոմիտեի 2010 թվականի օգոստոսի 19-ի նիստի հանձնարարականի` «Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման վկայագրի ձևերը, ինչպես նաև «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման կարգը սահմանելու, Հայաստանի Հանրապետության կառավարության 2006 թվականի նոյեմբերի 30-ի  N 1853-Ն որոշման մեջ փոփոխություններ կատարելու և Հայաստանի Հանրապետության կառավարության 2007 թվականի օգոստոսի 30-ի N 1041-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման  նախագծի վերաբերյալ շահագրգիռ պետական կառավարման մարմինների  առաջարկությունների քննարկման արդյունքների մասին

	Հ/հ
	Պետական կառավարման մարմնի անվանումը
	Առաջարկության բովանդակությունը
	Եզրակացություն



	
	Նախագծի լրամշակված տարբերակի վերաբերյալ ՀՀ Կենտրոնական բանկի առառարկություններ
	1. Առաջարկվում է որոշման մեջ ավելացնել նոր կետ հետևյալ բովանդակությամբ. 

«Սահմանել, որ սույն որոշմամբ սահմանված կարգով տրանսպորտային միջոցը հաշվառումից ժամանակավոր հանվելու, ինչպես նաև խոտանման հիմքով տրանսպորտային միջոցը հաշվառումից հանվելու դեպքում համապատասխան տրանսպորտային միջոցը համարվում է «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքի իմաստով պետական հաշվառումից հանված (չհաշվառված)»:
2. Առաջարկվում է թիվ 2 հավելվածի 1-ին կետում լրացնել. «հաշվառման գործողությունների իրականացման, տրանսպորտային միջոցները հաշվառումից ժամանակավոր հանելու և հաշվառումից ժամանակավոր հանված տրանսպորտային միջոցների հաշվառումը վերականգնելու, ինչպես նաև տրանսպորտային միջոցների հաշվառման միջազգային վկայագիր տալու» բառերը:
3. Առաջարկվում է թիվ 2 հավելվածի 2-րդ կետում լրացնել «տրանսպորտային միջոցների (բացառությամբ «ժամանակավոր ներմուծում» մաքսային ռեժիմով Հայաստանի Հանրապետություն ներմուծված)» բառերը: 

4. Առաջարկվում է թիվ 2 հավելվածի 10-րդ կետի 2-րդ ենթակետում լրացնել «ինչպես նաև խոտանված»  բառերը:
5. Առաջարկվում է թիվ 2 հավելվածի 17-րդ կետի 3-րդ ենթակետում լրացնել «բացառությամբ եթե հաշվառումից հանումն իրականացվում է խոտանման հիմքով»  բառերը:
6. Առաջարկվում է թիվ 2 հավելվածի 17-րդ կետի 6-րդ ենթակետում լրացնել  «ինչպես նաև այն դեպքերի, երբ սեփականատիրոջ փոփոխությամբ պայմանավորված` տրանսպորտային միջոցը հաշվառումից հանելու հետ միաժամանակ իրականացվում է դրա հաշվառում նույն հաշվառման ստորաբաժանման կողմից»  բառերը:
       7. Առաջարկվում է թիվ 9 հավելվածի 2-րդ կետում  լրացնել   «Հայաստանի Հանրապետության տարածք վարելու միջոցով ներմուծվող ավտոտրանսպորտային միջոցների համար ներկայացվում է նաև ավտոտրանսպորտային միջոցների օգտագործումից բխող պատասխանատվության պարտադիր ապահովագրության գործող կտրոն»  բառերը:
	  1. Առաջարկությունն ընդունվել է : Որոշման նախագծի լրամշակված տարբերակի 3-րդ կետ : 

   2.Առաջարկությունն ընդունվել է :

   3.Առաջարկությունն ընդունվել է :

   4.Առաջարկությունն ընդունվել է :

   5. Առաջարկությունն ընդունվել է :

  6. Առաջարկությունն ընդունվել է :

  7. Առաջարկությունն ընդունվել է :


ՀՀ     Ո Ս Տ Ի Կ Ա Ն ՈՒ Թ Յ ՈՒ Ն
